
IL-QALB LI TFITTEX IN-NAGHGA L-MITLUFA

Xi tfisser ticcelebra 1-Festa tal-Qalb ta’ Gesu? Ghax issa l-purcissjoni ghamilnieha — mhux
hekk! — ghalkemm illejla ser taghmlu ohra. Imma xi jfisser ti¢celebra 1-Festa tal-Qalb ta’
Gesu? Ifisser li jiena nhoss l-imhabba ta’ Gesu ghalija. Imma din inhossuha tassew? Inkunu
sincieri. Jiena nhossha l-imhabba ta’ Gesu ghalija? Inkun sincier mieghi nnifsi, kull wiehed u
kull wahda minna. Inhoss tassew li Gesu jhobbni lili? B’sincerita kbira, kulhadd jirrispondi
ghalih. Nahseb li hu importanti li naghmlu din il-mistogsija, u nsibu risposta vera ghaliha.

Jien nahseb, jekk irridu nkunu sincieri tassew, irridu nammettu li diffi¢li li nhossu l-imhabba
tal-Qalb ta’ Gesu ghalina. Jien nahseb li rridu nkunu sincieri ghalkollox. Jew hawn xi hadd
minna li jhossha din l-imhabba, li tferfru minn filghodu kmieni, ma thallihx jorqod billejl?
Hawn xi hadd minna hekk? Ma nafx! Imma jien ha naghmel mistogsija ohra issa: Jekk ahna
ma nhossuhiex dagshekk ta’ veru din l-imhabba tal-Qalb ta’ Gesl, jew forsi iktar ma
nhossuhiex milli nhossuha, nahseb li nkunu geghdin nghidu I-verita. Ghaliex? Ghax jista’
jkun li Hu jhobbna u ahna m’ahniex inhossuha din l-imhabba. Bhal dik 1-omm, b’mod
specjali meta jkollok l-adolexxenti, li int Alla biss jaf x’taghmel u kif taghmel biex thobbu
jew thobbha, u tismaghha: ‘Inti lili ma thobbnix’. Dik il-kelma twaqqgghek fi krizi. Jew qatt
ma tigri?

Ghaliex ahna mhux dejjem inhossu l-imhabba li Gesu ghandu ghalina? Ejjew ha nippruvaw
nifhmu. Gesu fl-Evangelju tal-lum (Lq 15:3-7) jispjegalna perfett ghaliex, jispjegaha b’mod
semplici immens. Fil-fatt, fl-Evangelju smajna l-parabbola li nghidulha ‘tan-naghga I-
mitlufa’. Lil min jghidha, u ghal min jghidha? Jibda 1-Evangelju: jghidha ghall-Farizej u 1-
kittieba, li dawn kien minghalihom li huma perfetti; minghalihom ma ghandhomx htija, ma
jizbaljawx. Hawnhekk ghandna diga bicca risposta ghalfejn ahna ma nhossux l-imhabba tal-
Qalb ta’ Gesll. Meta jien inhoss li jien perfett, jew nahseb b’mod zbaljat li jien ma nizbaljax,
allura lill-Qalb ta’ Gesu qtajtlu nofs galbu: ‘Int m’intix ghalija!’. Imma meta jien inkun veru
mieghi nnifsi, ninduna li jiena dghajjef — meta kull wiehed u wahda minna nindunaw li
nizbaljaw, u meta nindunaw li ahna ingrati lejn Gesl. Fil-fatt ghandna 1-hajja, ghandna
familja; veru forsi ghandna l-problemi u d-diffikultajiet, li ahna x’aktarx fil-hajja taghna,
aktar ingorru u ngemgmu milli nirringrazzjaw. Meta jiena ninduna li ingrat lejh, u ghalkemm
jiena ingrat, hu gatt ma jirrabja, hu qatt ma jipprova jpattihieli, hu gatt ma jghidli: ‘Mela, halli
naghmillek xi haga, halli tifhem li int ingrat’ — le, gatt ma jaghmilha din, kif forsi naghmluha
ma’ xulxin ahna — meta jiena nifhem li jien dghajjef u hu jhobbni minghajr kundizzjoni u
kontinwament, imbaghad bil-mod il-mod nibda nhossha din I-imhabba.

Imma dik kienet il-problema ta’ dawn il-kittieba u 1-Farizej: li kienu jhossuhom ‘ok’, perfetti.
L-izball dejjem ta’ haddiehor. Dejjem haddiehor ghandu x’jirranga, jien qatt ma ghandi
x’nirranga. Jekk jien hekk, I-imhabba ta’ Gesul qatt ma jien ser inhossha. Din diffic¢li, tafux:
biex jien nammetti li jien dghajjef, irid ikolli sahha kbira go fija. U rrid veru li nkun cert, li lil
Gesu nghidlu: ‘Isma’, jien nizbalja, jien dghajjef’. Irrid inkun ¢ert li hu ser jac¢cettani kif jien;
ghax inkella ma nasalx biex nghidlu li jien dghajjef, anzi!



Intom qatt taraw fuq Facebook lil xi hadd jikteb il-lista ta’ difetti u dghufijiet tieghu? Jew
inkella jghid: ‘Jien ghandi dik id-diffikulta, ghandi dawn id-difetti, il-hin kollu niggieled
man-nies u rrid noqghod attent’. Le, imma kulhadd irid juri l-affarijiet pozittivi fuq
Facebook; kulhadd juri s-sabih tieghu. Ghax qeghdin nghixu f’dinja, kwazi kwazi, ma
taccettax li I-bniedem jista’ jkollu xi dghufija, xi difett. Din problema. Ahna nghidu li nagas
is-sens ta’ dnub. Mhux veru. Mhux is-sens ta’ dnub nagas, imma s-sens tal-verita naqas:
m’ghadniex veri maghna nfusna. Jekk jien ghandi difett, ma nghidx ghandi difett, imma
nwahhal fik. Jekk jien nirrabja u tagbizli, ma nghidx li jien nirrabja u tagbizli, imma nghid li
int tgabbizhieli, inti tirrabjani. Le, hi, id-difett gieghed ghandi. Inti tista’ tghid li trid, imma
jien nista’ nikkontrolla jew ma nikkontrollax lili nnifsi, kif ingib ruhi. Il-krizi 1i ghandna mhix
tad-dnub, imma tal-verita. Ahna nafu kemm ghandna krizi tal-verita, tant li llum ghandna
kelma li gabel ma kinitx tezisti. Qabel l-ahbarijiet kienu jghidu dak li jigri. Issa llum
zidnielhom bicc¢a: fake news. Ghax mhux dejjem l-ahbarijiet ikunu ahbarijiet li jghidulna dak
li jigri. Ghandna krizi kbira tal-verita.

L-Evangelju tal-lum jitkellem dwar raghaj li kellu mitt naghga, u Gest jaghmel mistogsija, u
jien ser naghmilha lilkom: “Min hu dak fostkom li jkollu mitt naghga u jitlef wahda
minnhom, u ma jhallix id-disgha u disghin 1-ohra fid-dezert biex imur wara l-mitlufa sa ma
jsibha?” (Lq 15:4). Ha nehduha ghal Zzmienna: int ghalliem, u jkollok klassi tfal, 30 student, u
tkun il-Belt Valletta, u wiehed jew wahda minnhom jintiliflek. Dawn adolexxenti, li jekk
tghidilhom abjad jaghmlu iswed, u jekk tghidilhom iswed se jaghmlu abjad! Kieku jintiliflek
xi hadd, inti x’taghmel? Jirnexxilek thalli 29 wehidhom hemm, Alla biss jaf x’se jaghmlu
dawn wehidhom, u tmur u tagbad u tfittex lil dik il-wahda jew wiehed, jew inkella toqghod
hemm tistenna, jew forsi tgabbad tnejn u tibghathom, jew tivvinta xi haga jew tirrapporta lill-
pulizija jew lil xi hadd, biex jekk jista’ jkun lil dawk li ghandek, id-29 wahda, ghax huma
iktar minn wahda, iZzommhom taht ghajnejk? Kif taghmel int kieku? Jien nahseb li jekk inti
thaddem mohhok sew, tghid: ‘Ahjar inzomm ghajnejja fuq id-29, milli mmur infittex lil dik
il-wahda u nsibha, bi¢-cans li meta nigi lura nitlef xi sitta jew xi tmienja’.

Imma I-Evangelju ma jirragunax hekk. Tafu fejn halliehom id-99? Dawn ma hallihomx go xi
magjel, jew f’xi ghar. L-Evangelju jghidilna: halla “disgha u disghin fid-dezert” (v. 4). Ghal
liema raguni? Biex isib u jfittex lil dik il-wahda. Tghiduli: dagshekk kien jinteressah mid-99?
Ibgghu certi li kieku kellha tintilef ohra, kien jaghmel l-istess haga; kien ihalli lill-ohrajn
kollha ghal dik il-wahda, ghax dik il-wahda hi importanti.

Tafu x’kienu jaghmlu r-raghajja Lhud meta kienet tintilef naghga, meta kien ikollhom xi
naghga mqgarba li ma ssegwix il-bgija tal-merhla, imma spiss taghmel ta’ rasha, tagbad triq
ghal rasha? Dejjem issib xi naghga ta’ dan it-tip. Tafu x’kienu jaghmlulha r-raghajja Lhud?
Tinhasdux: kienu jiksrulha sieq, wahda mis-saqajn ta’ wara. Dik x’kien ikollha taghmel?
Tkaxkar sagajha, timxi minghajr ma trid bil-mod il-mod mal-bqija tal-merhla. Imma r-Raghaj
it-Tajjeb mhux jiksrilna s-sieq; ir-Raghaj it-Tajjeb ihalli d-99 u jmur ifittex lil dik in-naghga
li ntilfitlu. U x’jaghmel? L-Evangelju jghidilna: “jifrah biha” (v. 5). Kemm hi sabiha! Hemm
kelma gawwija fl-original. U jkompli: “jerfaghha fuq spallejh” (v. 5) din in-naghga l-mitlufa.
X’jaghmel? Ghax mhux kuntent li “jifrah biha, u jerfaghha fuq spallejh” (v. 5); imma “jmur
id-dar, isejjah ghandu I-hbieb u I-girien, u jghidilhom: ‘Ifirhu mieghi, ghax sibt in-naghga li
kienet intilfitli’” (v. 6). U jaghmel festa: “ghax sibt in-naghga li ntilfitli” (v. 6).

Imma dawk id-99 kwieti, jew minghalina kwieti, minghalina bravi u tajbin, dawk ghamlu 1-
esperjenza ta’ dik in-naghga l-imgarba? Ghamlu l-esperjenza li r-raghaj jifrah biha, jerfaghha
fuq spallejh, u jaghmlilha festa? Dawn din l-esperjenza ma ghamluhiex. Allura tghiduli:



X’jigifieri? Ahna rridu naghmlu d-dnub? Ma hemmx ghalfejn naghmluh, ghax diga
ghamilnieh! Irridu nindunaw li ahna midinbin. Ghax din hi l-problema l-kbira taghna, li
bdejna biha. Ghax jekk jien ma naghrafx li jien midneb, jekk jien ma naghrafx il-verita tieghi,
jekk jien nimla rasi li jiena naf xi haga, ma nistax niggusta, ingawdi l-imhabba b’xejn, il-
hniena kbira li Alla ghandu ghalija.

11-Qalb ta’ Gestl, u r-realta tieghi ta’ midneb, iridu jmorru flimkien. Jekk tonqos wahda jew 1-
ohra... Mela, jekk jien ninsa 1-Qalb ta’ Gest, u jien konxju li jiena midneb, u konxju mid-
dghufijiet tieghi, x’se jigrili? Ser naga’ fid-disperezzjoni, ser naqa’ fi krizi kbira — low self
esteem enormi — jekk jien konxju mid-dnub tieghi u ninsa 1-Qalb ta’ Gest.. Imma jekk jien
ninsa d-dghufija tieghi u nipprova niffoka fuq il-Qalb ta’ Gest, I-imhabba tal-Qalb ta’ Gesl
ma nhosshiex sew, ta’ veru. Inkun gieghed ingebbed fil-Qalb ta’ Gest. Nghid iva lill-Qalb ta’
Gesu li thobbni, imma hija tigbida, artifi¢jali. Imma biex naghmel esperjenza ta’ veru tal-
Festa tal-Qalb ta’ Gesu, irrid naghmel kwazi festa zghira lid-dghufija tieghi, lil-limiti tieghi,
lid-dnubiet tieghi. Ghax hemm, sewwasew fejn hemm id-dghajjef, proprju hemmhekk toktor
il-grazzja u l-imhabba ta’ Alla. Dak li jghid San Pawl: “Fejn kotor id-dnub, kotrot fuq li
kotrot il-grazzja” (Rum 5:20).



